
Boh F?angz Lwg Nuk Caeuq Bawx Ngoemx

Se Sihcuz yawjraen Vangz Gyahgvanh naj
nding lo, Se Sihcuz siengj de hix rox nyaenq. Vangz
Gyahgvanh miz di hozndat ndwn hwnjdaeuj, byaij
bae coh giz laep rog bakdou, daj neix hwnj de caiq
hix mbouj byaij haeuj bakdou ranz Se Sihcuz.

Vangz Gyahgvanh daj ranz Se Sihcuz okdaeuj
seiz, aensim de lumj miz duznon raih nei gig
hojsouh. De nyapnyuk youq gwnz loh byaij le cib
geij yamq, sawqmwh bungq daengz boux vunz he.
Boux vunz haenx gwnz ndang miz heiq homfwd, cij
yaengyaeng bungq mbat he couh lumj bog fiengz he
laemx youq gwnz dieg. Vangz Gyahgvanh iet fwngz
bae rag, rag hwnjdaeuj yawj gingqyienz dwg dahlwg
bohlungz Cuh Cuh Lingz. Vangz Gyahgvanh siengj
bienq gvaq Cuh Lingz byaij baenaj, hoeng loh deng
Cuh Lingz dangj youq lo.

Vangz Gyahgvanh aeu fwngz dap youq gwnz
mbaq Cuh Lingz, Cuh Lingz mbouj miz fanjying.
Fwngz Vangz Gyahgvanh menhmenh daenq hwnj
gwnz bae, de doeklaeng lumh daengz aenhoz
raeujrub raeuzrwd Cuh Lingz. Vangz Gyahgvanh
Cuh  Linggz, mwngz lumj gaiq
baengzcouz nei. Gangj sat, Vangz Gyahgvanh youq
gwnz hoz Cuh Lingz cup mbat he. Cuh Lingz
dingqnyi aenbak Vangz Gyahgvanh cupcabcab
mbouj dingz, lumj gwn gijmaz doxgaiq ndei gwn nei,
gij feih lij louz youq ndaw bak. Cuh Lingz siengj gou
coengzlaiz caengz dinggnyi gvaq cungj cup bak
damgwn neix. De deng cungj sing cup bak neix
maezvaeg lo, daengx ndang biufouz liz naj dieg, de
yaek laemx roengz lo. Vangz Gyahgvanh got dawz
de, aennaj Vangz Gyahgvanh deng gij heiq ndatfod
daj ndaw bak Cuh Lingz byoq ok haenx byoq deng.

Song boux de lumj song boux vunz doek raemx
nei, seizneix bangmbaq gothwet byaij bae coh giz
laep. Banhaemh mbwnlaep caemdingh, sing’ yaem
bienq baenz laiyawz lo. Cuh Lingz iet fwngz bae
gven souhyinhgih, Vangz Gyahgvanh youh hai. Cuh
Lingz roxnyinh souhyinhgih doiq Vangz Gvahgvanh
daeuj gangj, cij dwg aen hab seiqfueng he, venj youq
gwnz hoz de, de gamjsouh daengz naekmbaeu cix
gamjsouh mbouj daengz sing’ yaem. Cuh Lingz caiq
baez aeu souhyinhgih dued gvaqdaeuj, dep haeuj
henz rwz, yienzhaeuh aeu sing’ yaem menhmenh
nyoengx bae giz gyae, daengxaen seiqgyaiq
sawqmwh biengbaenz caemdingh anningz. Vangz
Gyahgvanh yienhndaej gig angq, fwngz de niuj bae
niuj dauq gej gaetbuh Cuh Lingz, naecuz mwngz gven
souhyinhgih gou, gou hai souhyinhgih mwngz.

Daeng ndaw mbanj aen riengz aen ndaep bae,
Vangz Gyahgvanh caeuq Cuh Lingz youq ndaw geh
nywj moengjmoengj doengjdoengj ninz ndaek lo.
Cuh Lingz lumj loq ciengz he, youq hwnz neix
gaxgonq, de itcig deng bohmeh yiemzguenj hen
youq. Daxmeh anbaiz de guh gij hong dajfong
dajnyib guh hix guh mbouj liux haenx. Daxmeh lij
roengzsim dajcauh cungj vanzging raeujrub cwxcaih
he, lumj cauj deb cehgva he, cuengq youq laj daeng
menhmenh mbiq, yienzhaeuh aeu cehgva bwnqg
haeuj bak Cuh Lingz bae, daxmeh lij mbouj dingz
gangj bouxsai baenzlawz baenzlawz vaih, dahsau
hung le daengz baihrog bae feq baenzlawz baenzlawz
mbouj ndei.

Cuh Lingz youq sing daxboh de heuh haenx
ndiu daeuj. Cuh Lingz ndiu daeuj raen miz song gaiq
fwngz bouxsai dimz youq najaek de, de couh fak
aennaj bouxsai mbat he. Vangz Gyahgvanh soeng

song gaiq fwngz de, roxnyinh aennaj de
manhswgswg. Vangz Gyahgvanh yawjraen Cuh Lingz
gag byaij bae lo, de naeuz, mwngz boux mbouj miz
liengzsim neix. Cuh Lingz daj ndaw sing ndaq
roxnyinh miz di simsangj, de siengj gou haemh neix
cauhfanj lo, gou mboujdanh cauhfanj bohmeh, hix
cauhfanj Vangz Gyahgvanh, gou fak mbat neix cungj
suenq aeu gij bienzngeiz Vangz Gyahgvanh ciemq
haenx canh dauq lo.

Ngoenz daihngeih gyanghaet, Vangz Gyah-
gvanh lij caengz hwnq couh deng boh Cuh Lingz daj
gwnz congz rag hwnjdaeuj. Vangz Gyahgvanh raen
boh Cuh Lingz myaiz sinzsadsad vid genbuh gaem
ndaet gaemxgienz, lumj yaek moeb de ciengz he cij
gaij haemz. Mwh de yawjraen gijneix, de lij yawjraen
Cuh Lingz. Cuh Lingz song fwngz duix roengz,
aenmbaq yaep hwnj yaep roengz daejsipsip. Byoem
de luenh lumj rongz gaeq nei, baihgwnz lij nem miz
di nywj.

Boh Cuh Lingz naeuz Gyahgvanh, haemhlwenz
Cuh Lingz dwg mbouj dwg caeuq mwngz caemh
youq. Danghnaeuz dwg, gou couh aeu de haq hawj
mwngz guh yah suenq lo. De gawqyienz gyaez
mwngz, gyaez boux nuk he, gou couh mbouj vih de
causim lo. Cuh Lingz ngiengx gyaeuj hwnj, song aen
da daej nding haenx yawj dwk Vangz Gyahgvanh,
Cuh Lingz naeuz mwngz gangj, mwngz aeu gangj
saedvah.

Vangz Gyahgvanh laithnaeuz boh Cuh Lingz
cam de haemhlwenz dwg mbouj dwg caeuq Cuh
Lingz ninz guh gij saeh haenx? De deng aen vwndiz
neix hwk lau lo, song gaiq ga lumj ndwn youq
diegnae nei saenzdedded. Vangz Gyahgvanh
buekmingh ngauz gyaeuj, naeuz mbouj law mbouj

Gaiq fwngzgvaz Cuh Lingz duix roengz haenx
lumj gaiq ganjfaex nei sawqmwh yaengx gvaq dingj
gyaeuj, ylenzhaeuh naekgywd doek daengz gwnz
najswix Vangz Gyahgvanh bae. Cuh Lingz dinggnyi
sing bauqrengh yiengj “bya” he, fwngz de deng
daenh maz lo.
Gyahgvanh baez nyeng, yaek laemx roengzbae lo.
Vangz Gyahgvanh goemq dawz najswix manhswgswg
gamjdaengz mbat fak beij fak
haemhlwenz lij miz rengz cib boix, yawjdaeuj gou
daekcoih Cuh Lingz lo, hux hung daeuj lo. Hoeng
gou gizlawz daekcoih Cuh Lingz lone? Gou vih maz
fouz laizyouz deng fak ne?

Cuh Lingz goemq aennaj cienq ndang buet bae,
byoem de daj dingj gyaeuj rod roengzdaeuj. Vangz
Gyahgvanh haeuj ranz ra boh de Vangz Laujbingj,
de naeuz dah neix vih maz fak gou? Vangz
Gyahgvanh vah caengz gangj sat, youh deng Vangz
Laujbingj fak mbat he. Vangz Laujbingj naeuz byawz
heuh mwngz dwg bouxnuk? Byawz heuh mwngz
mbouj rox dap? Lwgbawx ndeindi’ ndi, mwngz cix
mbouj miz fuk yiengjsouh.

Vangz Gyahgvanh hainduj daej, daej yaep ndeu
le, de ra ok fag mid he, buet ok ranz bae. De siengj
gaj vunz, hoeng giz de buet gvaq haenx cungj mbouj
miz vunz lanz de. De couh yienghneix buet ok rog
mbanj bae, gaeq ma daj henz ndang de deuzmingh,
nyefaex deng de raemj raek. De siengj hixnaengz
swhgeij gaj swhgeij suenq lo, mienxndaej hawj fwngz
bouxwnq in. Siengjsiengj ndaw ranz lij miz daxboh
dafangz, din de menh roengzdaeuj lo.

De yawjraen aenndang Vangz

haenx, neix

